
Аннотация
Асыл тұқымды мал шаруашылықтарында жануарларды аталық іздер

бойынша өсіру - сүтті мал өсірудегі тұқым асылдандыру жүйесінің, кең
көлемді селекцияның тиімділігін айтарлықтай арттыратын, маңызды
элементтерінің бірі және солай болып қала береді. Мақалада әр түрлі аталық
іздердің голштин қара-ала тұқымының сүт өнімділігіне, осы аталық
іздерден  тараған ұрғашы ұрпақтың экстерьерлік көрсеткіштерінің сүт
өнімділігіне әсерін, олардың өзара байланысын, асыл тұқымдық және
өнімділік әсерлерін болжау жөніндегі ізденістер зерттелініп, тұқымдық
малды пайдалану жөніндегі қорытындылар мен ұсыныстар жасалынды.

Кілт сөздер: голштин қара-ала тұқымы, аталық із, сүт өнімділігі, дене
бітімі индекстері

Кіріспе
Аграрлық саламыздың

дәстүрлі бағыттарының бірі - мал
шаруашылығы. Соңғы жылдарда
мал басы жыл санап өсіп келеді.
Бүгінгі таңда Қазақстанда 7
миллиондай (6,9 млн) ірі қара мал
бар. Мамандардың болжамы
бойынша, Қазақстанның сүт пен ет
тағамдарын экспорттау мүмкіндігі
астық өнімдерінен кем түспек
тұрмақ, онан біршама үстем болуы
ықтимал. Сондықтан да сүтті
бағыттағы ірі қара мал
шаруашылығының дамуының
қазіргі кезеңінде сүт өнімділігін
арттырудың жолдарын құрастыру
- сүт өндірісінің басты резервы
болып табылады [1].

Осы орайда, сүтті бағыттағы
малдың сүт өнімділігін
бағалағанда, олардың өндірістік

типтерін ұтымды пайдалану
мүмкіндіктерін түпкілікті зерттеу
керек.

Әсіресе, мұндай зерттеулер
ірі қараның голштин қара-ала
тұқымын жетілдіруде аса қажет.
Өйткені соңғы уақытта бұл
тұқымның мал басының саны жыл
сайын артып, Қазақстанның
барлық өңірінде шоғырлана
басталды.

Осыған байланысты
голштин тұқымды ірі қара
малының Қазақстандағы
өнімділігінің қалыптасу сипатын
ашып көрсететін және осы
қасиеттерді терең зерттеуге
бағытталған, сонымен қатар әр
түрлі аталық іздердің сүт
өнімділігіне, осы аталық іздерден
тараған ұрғашы ұрпақтың
экстерьерлік көрсеткіштерінің сүт



өнімділігіне әсерін, олардың өзара
байланысын, асыл тұқымдық және
өнімділік әсерлерін болжау
жөніндегі ізденістер зерттелініп,
тұқымдық малды пайдалану
жөніндегі қорытындылар мен
ұсыныстар жасалынды.

Табындағы және тұқымдағы
әрбір жануардың өзіндік
ерекшеліктері болады, олар дене
бітіміндегі, өнімділік сипаты мен
деңгейіндегі айырмашылықтарға
ғана емес, сондай-ақ мұндай
қасиеттерді ұрпағында сақтай алу
қабілетіне де байланысты. Әдетте
шаруашылыққа пайдалы бағалы
қасиеттерін ұрпағына жақсы бере
алатын жануарлар жаппай
пайдаланылады, олардың ұрпағы
да табынға, тұқымға өзгелерден
гөрі күшті жақсартушы әсер етеді.
Жануар неғұрлым бағалы болса,
тұқымда оның тұқым қуалайтын
қасиеттері соғұрлым көбейе, беки
түседі. Егер осыңдай жануар
аталық болса, ондан тараған төлді,
немере төлдерін тұқымға
қалдырады. Сұрыптау және жұп
құру арқылы бағалы аталықтың
ұрпағын шебер пайдаланудан
жануарлардың өнімділігі ұқсас
тобы - аталық іздер алынады [2].

Асыл тұқымды мал
шаруашылықтарында
жануарларды аталық іздер
бойынша өсіру - сүтті мал
өсірудегі тұқым асылдандыру
жүйесінің, кең көлемді
селекцияның тиімділігін
айтарлықтай арттыратын,
маңызды элементтерінің бірі және
солай болып қала береді [3].

Зерттеу жадығаты мен
әдістемесі

Дүние жүзінде кеңінен
таралған голштин қара-ала
тұқымының аталық іздері -
Рефлекшинг Соверинг, Монтвик
Чивтейн, Вис Айдиал
Қазақстандағы мал
шаруашылығында да кеңінен
таралған. Осы аталық іздердің
тұқымдық бұқаларын
пайдаланудың негізінде елімізде,
нақты атап айтқанда «Родина»
агрофирмасы» жауапкершілігі
шектеулі серіктестігінде қазіргі
уақытта сүт өнімін арттыруда
едәуір жетістіктерге жеткені
баршамызға мәлім. Бұл аталық
іздердегі бұқалардың енелерінің
сүт өнімділігі 8800-12300 кг.

Зерттеу жұмыстарының
барысында «Родина»
агрофирмасындағы жоғарыда
аталып кеткен аталық іздерден
тараған малдың сүт өнімділігі
зерттелінді.

Жұмыс барысында мал
аталық іздері бойынша 3 топқа
бөлініп, топтарды алынған
мәліметтері арқылы бір-бірін
салыстырып, топтар арасында
талдау жүргізілді (Монтвик
Чивтейн – I топ (Интрудер, Доне
атты бұқалары), Вис Айдиал – II
топ (Нарайдер атты бұқа),
Рефлекшинг Соверинг - III топ
(Екзактер, Авалон атты бұқалар).

Денесінің кейбір
бөліктерінің дамуымен
үйлесімділігін (экстерьері
бойынша) жануарлардың
өнімділік бағыты жайлы
пайымдауда маңызы өте зор.
Экстерьері бойынша сонымен қоса
жануардың нақты тұқым типіне
сәйкестігін де анықтайды.

Зерттеу нәтижелері



Әр топтағы сиырлардың
көрсеткіштерін зерттеу
нәтижесінде біріншіден - олардың
арасындағы айырмашылықтар
талданды, екіншіден - сүт

өнімділігіне олардың дене бітімі
мен сырт пішіні көрсеткіштерінің
тікелей қатысы бар екені
анықталды.

1 кесте - «Родина» агрофирмасындағы голштин қара-ала тұқымды
сиырларының экстерьерлік көрсеткіштері

Дене өлшемдері, см: Топтар
I II III

Шоқтығының биіктігі 142,4±0,4 142,5±0,7 152,3±0,6
Құйымшығының биіктігі 148,8±0,8 151,7±0,6 154,1±0,4
Кеудесінің орамы 159,0±2,5 165,7±1,5 172,3±1,6
Кеудесінің ені 42,5±1,0 43,0±1,0 46,0±1,1
Кеудесінің тереңдігі 68,0±0,4 70,0±0,2 72,0±0,3
Жамбас жалпақтығы 51,0±0,3 53,7±0,4 54,7±0,2
Шонданай сүйегінің
жалпақтығы 19,0±0,3 20,3±0,2 25,3±0,1

Тұрқының қиғаш ұзындығы 160,0±1,4 163,3±1,2 166,7±1,4
Жіліншігінің орамы 18,5±0,3 19,5±0,2 20,3±0,4

1-кестеден көрініп
тұрғандай, I, II және III топтардағы
сиырлардың дене өлшемдері
арасында белгілі
айырмашылықтар бар.

Шоқтығының биіктігінен  I
және II топтарда көп
айырмашылық жоқ, ал III топта
бұл көрсеткіш I топтан 9,9 см, II
топтан 9,8 см жоғары.

Кеудесінің орамы өлшемі
бойынша ең жоғарғы көрсеткішке
Рефлекшинг Соверинг аталық
ізінен тараған ұрпақ ие, ол 172,3 см
тең. Рефлекшинг Соверинг аталық
ізінен тараған ұрпақтың
көрсеткіші Монтвик Чивтейн, Вис
Айдиал аталық іздерінен тараған
ұрпақтың көрсеткіштерінен
сәйкесінше 13,3 см, 6,6 см
жоғарырақ.

Шонданай сүйегінің
жалпақтығының мәні I және II
топтарда бір-бірінен айтарлықтай

қатты ерекшеленбейді, ал III
топтың көрсеткіші I топтан 6,3 см,
II топтан 5 см жоғарырақ.

Тұрқының қиғаш
ұзындығының өлшемдері
бойынша да Рефлекшинг Соверинг
аталық ізінен тараған ұрпақтың
көрсеткіштері жоғарырақ болып
келді (166,7 см). Монтвик
Чивтейн, Вис Айдиал аталық
іздерінен тараған ұрпақтың
көрсеткіштері одан сәйкесінше 6,7
см, 3,4 см төменірек.

Қорыта айтқанда, әр топқа
тән өзіндік ерекшеліктері бар.
Дегенмен көрсеткіштердің
көпшілігінің мәні бір-бірінен аса
қатты айрықшаланбайтындығы,
олардың бір шаруашылықта
өсіріліп және бір тұқымға
жататындығының айқын белгісі.
Десек те, атап өтетін жағдай,
Рефлекшинг Соверинг аталық
ізінен тараған ұрғашы ұрпақтың



орташа тірілей салмағы да, дене
өлшемдері де Монтвик Чивтейн
және Вис Айдиал аталық іздерінен
тараған ұрпаққа қарағанда
жоғарырақ.

Малдың өсіп дамуын
бағалау үшін жоғарыда
келтірілген өлшемдер арқылы әр
аталық ізге жататын сиырлардың
дене индекстері есептелінді.

2 кесте – Голштин қара-ала тұқымды сиырларының
дене индекстері

Индекстер, % Топтар
I II III

Сирақтылығы 52,2 50,9 52,7
Ұзындығы 112,4 114,6 113,4
Тұрқы сипаты 99,4 104 114,2
Кеуделілігі 62,5 61,4 63,9
Жұмырлығы 82,4 80,1 84,1
Бойшаңдылығы 104,5 106,5 101,2
Сүйектілігі 13 13,7 13,3
Бөкселігі 37,3 38 46,3

2-кестедегі мәліметтерге
сүйене отырып, «Родина»
агрофирмасындағы сиырларының
дене индекстерінің арасында
белгілі айырмашылықтар бар
екенін айтуға болады. Әр түрлі
аталық іздің өзіндік ерекшеліктері
бар.

Рефлекшинг Соверинг, Вис
Айдиал, Монтвик Чивтейн аталық
іздеріне жататын малдың
сирақтылық, ұзындық, кеуделілік,
жұмырлық, бойшаңдылық,
сүйектілік индекстері
көрсеткіштерінің арасында
айтарлықтай сенімді
айырмашылық байқалмады. Бұл
индекстер есептелінетін
белгілердің пропорцианалды
түрде дамуымен түсіндіріледі.

Барлық индекстердің ішінде
ерекше атап өтетін 2 индекс -
тұрқы сипаты мен бөкселік
индекстері. Зерттеу кезінде бұл
индекстердің көрсеткіштері әр

аталық ізде өзіне ғана тән сенімді
айырмашылықтармен көзге түсті.

Тұрқы сипаты арасындағы
индекске келетін болсақ, Монтвик
Чивтейн аталық ізіне жататын
сиырлар Вис Айдиал аталық ізіне
жататын сиырларға қарағанда -
4,6% төмен болып шықты, ал Вис
Айдиал аталық ізіне жататын
сиырлардың көрсеткіштері
Рефлекшинг Соверинг аталық ізіне
жататын сиырлардан 10,2%  төмен
болды.

Ал бөкселік индексіне
келетін болсақ, Монтвик Чивтейн
және Вис айдиал аталық іздеріне
жататын сиырларының
көрсеткіштерінің арасында
айтарлықтай айырмашылық
байқалмады. Бұл екі аталық іздің
көрсеткіштерін Рефлекшинг
Соверинг аталық ізінің
көрсеткіштерімен салыстырғанда,
Монтвик Чивтейн аталық ізінің
көрсеткіші 9%, Вис Айдиал аталық



ізінің көрсеткіші 8,3% төмен
болып шықты.

Қорыта айтқанда, барлық
индекстер бойынша сүтті тұқымға
жататын сиырлардағыдай
тенденция байқалды. Рефлешинг
Соверинг аталық ізіне жататын
сиырлардың көрсеткіштері
Монтвик Чивтейн, Вис Айдиал
аталық іздерінің көрсеткіштеріне
қарағанда басымдырақ келді.

Әр аталық із бойынша
малдың сүт өнімділігіне талдау
жүргізілді. 3 сауым
маусымындағы жалпы сүттің
өнімі, оның майлылығы, сүтінің
майы, әр аталық ізден тараған
ұрпақтың орташа тірілей
салмақтары және оның негізінде
сауылым коэффициенті
есептелініп, барлық мәлімет
биометриялық өңделді.

3 кесте - Әр түрлі аталық ізге жататын голштин қара-ала
сиырларының

сүт өнімділігі мен тірілей салмағы

өнімі, кг

Сүт
майы, кг

Сауылым
коэф-

фициенті

1

I. Вис
Айдиал 15 4612 

48,9
3,9
0,02 180  1,8 460  3,4 100211,0

II. Монтвик
Чивтейн 16 4456 

61,3
3,76
0,09 168  2,3 450  4,4 99014,9

III.
Рефлекшинг
Соверинг

18 4807 
54,3

3,73
0,012 179  1,9 472  5,9 101816,1

2

I. Вис
Айдиал 14 5104 

56,5
3,83
0,011 195  1,9 494  8,5 103312,1

II. Монтвик
Чивтейн 18 4957 

64,1 3,75 0,03 186  2,3 492  3,4 100712,7

III.
Рефлекшинг
Соверинг

13 5347 
90,0 3,72 0,02 198  3,2 490  4,5 109119,1

3

I. Вис
Айдиал 12 5368 

61,5
3,82
0,022 205 2,2 515  6,5 104212,0

II. Монтвик
Чивтейн 21 5104 

90,1
3,71

 0,003 189 3,3 508  9,8 100418,2

III.
Рефлекшинг
Соверинг

19 5777
102,3

3,64
0,006 210 3,7 550 3,3 105024,0

3-кестеде келтірілген
мәліметтерді ашып көрсетсек,
онда 1 сауым маусымында ең
жоғарғы көрсеткіш  Рефлекшинг

Соверинг аталық ізінде - 4807 кг,
Вис Айдиал аталық ізі одан 195 кг,
Монтвик Чивтейн аталық ізі - 351
кг төменірек; майлылығынан Вис



Айдиал аталық ізі алдыңғы орында
- 3,9%, ал Рефлекшинг Соверинг
және Монтвик Чивтейн аталық
іздері Вис Айдиал аталық ізінен
0,17% және 0,14% төменірек; сүт
майы құрамынан да Вис Айдиал
аталық ізінің көрсеткіші ең
жоғарғы - 180 кг және Рефлекшинг
Соверинг, Монтвик Чивтейн
аталық іздерінен 1 кг және 12 кг
жоғарырақ, дегенмен Монтвик
Чивтейн және Рефлекшинг
Соверинг аталық іздерінің
көрсеткіштерінің арасында
айтарлықтай айырмашылық жоқ;
тірілей салмағы Рефлекшинг
Соверинг аталық ізінде ең жоғарғы
472 кг, ол Вис Айдиал, Монтвик
Чивтейн аталық іздерінен 12 кг
және 22 кг жоғарырақ; сауылым
коэффициенті бойынша да
Рефлекшинг Соверинг  аталық
ізінің көрсеткіші ең жоғарғы
болып келді 1018 кг, ең төменгі
көрсеткіш Монтвик Чивтейн
аталық ізінде – 990 кг-ға тең.

2 сауым маусымында ең
жоғарғы сүт өнімі тағы
Рефлекшинг Соверинг аталық ізіне
тән – 5347 кг, ал Вис Айдиал мен
Монтвик Чивтейн аталық іздері
сәйкесінше одан 243 кг және 390
кг төменірек. Ең төменгі сауым
Монтвик Чивтейн аталық ізінде.
Сүтінің майлылығы бойынша тағы
ең жоғарғы көрсеткіш Вис Айдиал
аталық ізінде – 3,83%, Монтвик
Чивтейн және Рефлекшинг
Соверинг аталық іздері одан
сәйкесіннше 0,08% және 0,11%
төменірек. Ең төменгі майлылық
Рефлекшинг Соверинг аталық ізіне
тән. Сүт майы 2 сауым кезеңінде
Рефлекшинг Соверинг аталық
ізінде ең жоғарғы болып шықты.
Ол 198 кг-ға тең, сәйкесінше Вис

Айдиал және Монтвик Чивтейн
аталық іздерінен 3 кг және 12 кг
жоғарырақ. Ең аз сүт майы
Монтвик Чивтейн аталық ізінде.
Кестедегі мәліметтерге сүйенсек,
Рефлекшинг Соверинг және Вис
Айдиал аталық іздерінің
көрсеткіштерінің арасында аса
қатты айырмашылық байқалмады.
Тірілей салмағы бойынша Вис
Айдиал аталық ізінен тараған
ұрпақтың салмақтары Рефлекшинг
Соверинг және Монтвик Чивтейн
аталық іздерінен тараған ұрпақтың
салмақтарынан қарағанда
жоғарырақ болып келді. Сонымен
Вис Айдиал аталық ізі
Рефлекшинг Соверинг және
Монтвик Чивтейн аталық
іздерінен 4 кг және 2 кг
жоғарырақ. Рефлекшинг Соверинг
мен Монтвик Чивтейн аталық
іздерінің көрсеткіштерінің
арасында айтарлықтай
айырмашылық жоқ. Сауылым
коэффициенті бойынша
Рефлекшинг Соверинг аталық
ізінен тараған ұрпақтың
көрсеткіші ең жоғарғы болып
келді – 1091 кг, ал Вис Айдиал мен
Монтвик Чивтейн аталық іздері
одан сәйкесінше 58 кг және 84 кг
төменірек.

3 сауым маусымында сүтінің
өнімі бойынша зерттеу
жұмыстарының барысында тағы
Рефлекшинг Соверинг аталық
ізінен тараған малдың
көрсеткіштері қалған екі аталық
ізге қарағанда басымдырақ болып
шықты. Рефлекшинг Соверинг
аталық ізінде 5777 кг, ал Вис
Айдиал мен Монтвик Чивтейн
аталық іздерінің көрсеткіштері
одан сәйкесінше 409 кг және 673
кг төменірек. Ең төменгі сауым



тағы Монтвик Чивтейн аталық
ізіне тән. Сүтінің майлылығы
бойынша әдеттегідей Вис Айдиал
аталық ізінің көрсеткіштері
Монтвик Чивтейн, Рефлекшинг
Соверинг аталық іздерінің
көрсеткіштерінен айтарлықтай
жоғарырақ болып шықты. Вис
Айдиал аталық ізінде 3,82%, ол
қалған екі аталық ізден 0,11% және
0,18% жоғарырақ. Рефлекшинг
Соверинг аталық ізінен тараған
ұрпақтың сүтінің майлылығы ең
төменгі болып келді. Сүтінің майы
бойынша Рефлекшинг Соверинг
аталық ізінің көрсеткіштері
Монтвик Чивтейн мен Вис Айдиал
аталық іздерінің көсреткіштерінен
әлдеқайда басымдырақ келді.
Рефлекшинг Соверинг аталық
ізінің көрсеткіштерімен
салыстырғанда Вис Айдиал
аталық ізінің көрсеткіштері 5 кг,
Монтвик Чивтейн аталық ізінің
көрсеткіштері 21 кг төменірек
болды. Осы сауым маусымында
тірілей салмағы бойынша
Рефлекшинг Соверинг аталық
ізінен тараған ұрпақтың салмағы
жоғарырақ болды – 550 кг.
Монтвик Чивтейн, Вис Айдиал
аталық іздерінен тараған ұрпақтың
салмағы Рефлекшинг Соверинг
аталық ізінің ұрпақтарынан
сәйкесінше 42 кг және 35 кг
төменірек болды. Және де
сауылым коэффициенті бойынша
ең жоғарғы көрсеткіш тағы
Рефлекшинг Соверинг аталық ізіне
тән – 1050. Вис Айдиал, Монтвик
Чивтейн аталық іздерінің
көрсеткіштері Рефлекшинг
Соверинг аталық ізінен
сәйкесінше 8 кг және 6 кг
төменірек болды.

Қорытынды

Зерттеу жұмыстарының
нәтижелері көрсеткендей,
көрсеткіштердің көпшілігінің мәні
бір-бірінен аса қатты
айрықшаланбайтындығы -
олардың бір шаруашылықта
өсіріліп және бір тұқымға
жататындығының айқын белгісі.

Дене индекстерінің ішінде
тұрқы сипаты мен бөкселік
индекстерінің арасында әр аталық
ізге тән ерекшелік байқалды.
Тұрқы сипаты бойынша ең
жоғарғы көрсеткіш Рефлекшинг
Соверинг аталық ізінде (114,2%),
Монтвик Чивтейн, Вис Айдиал
аталық іздерінің көрсеткіштері
төменірек келді (99,4%; 104%).
Бөкселік индексі бойынша да
Рефлекшинг Соверинг аталық
ізінің көрсеткіші ең жоғарғы
болып келді (46,3%), Монтвик
Чивтейн, Вис Айдиал аталық
іздерінен тараған ұрпақтың
көрсеткіштерінің арасында
айтарлықтай айырмашылық жоқ.

Барлық сауым маусымы
бойынша ең жоғарғы сүт өнімі
көрсеткіші Рефлекшинг Соверинг
аталық ізіне тән (4807 кг, 5347 кг,
5777 кг). Үш сауым кезеңі
бойынша да Вис Айдиал және
Монтвик Чивтейн аталық
іздерінен әлдеқайда жоғары болып
келді.

Сүтінің майлылығы
бойынша алдыңғы орында Вис
Айдиал аталық ізінен тараған
ұрпақтың көрсеткіштері. 3 сауым
маусымы бойынша да ең жоғарғы
көрсеткішке ие (3,9%, 3,83%,
3,82%).

Сүтінің май деңгейі
бойынша 1 сауым кезеңінде Вис



Айдиал аталық ізінің
көрсеткіштері ең жоғарғы болып
келсе (180 кг), келесі сауым
кезеңдерінде Рефлекшинг
Соверинг аталық ізінің
көрсеткіштері ең жоғарғы болып
шықты (198 кг, 210 кг).

Тірілей салмағы бойынша 1
және 3 сауым маусымдарында ең
жоғарғы көрсеткіш Рефлекшинг
Соверинг аталық ізінің ұрпағында
(472 кг; 550 кг), 2 сауым
маусымында ең жоғарғы салмаққа
Вис Айдиал аталық ізінен тараған
ұрпақтар ие болды (494 кг).

Сауылым коэффициенті
бойынша 3 сауым маусымында да
ең жоғарғы көрсеткішке
Рефлекшинг Соверинг аталық

ізінің ұрпағы ие болды (1018 кг;
1091 кг; 1050 кг).

Сонымен, жоғарыда
келтірілген ғылыми-ізденіс
нәтижесі бойынша «Родина»
агрофирмасының табынында ең
жоғарғы сүт өнімділігі
көрсеткіштері Рефлекшинг
Соверинг аталық ізінен тараған
ұрпақтар үлесінде. Демек, осы
аталық із ұрпақтары малдарын
көбейту, өсіру, сәйкесінше сүт
өнімін өндіру тиімді деп
есептейміз.

Резюме

В статье приведены материалы исследований молочной
продуктивности различных генеалогических линий скота голштинской
черно-пестрой породы на примере агрофирмы «Родина». По результатам
исследований следует отметить относительно высокую молочную
продуктивность голштинских черно-пестрых коров, принадлежащих к
линии Рефлекшинг Соверинг. Особи данной линии через своих потомков
оказали положительное влияние на стадо голштинской черно-пестрой
породы агрофирмы «Родина». Установлено, что животные принадлежащие
к генеалогической линии Рефлекшинг Соверинг имеют более высокий
генетический потенциал продуктивности по сравнению с генеалогическими
линиями Монтвик Чивтейн и Вис Айдиал. Вследствие чего животных,
имеющих предков из указанной генеалогической структуры, лучше



использовать для формирования племенного стада при условии
соответствия стандартам породы.

Summary

Research materials of dairy efficiency of various genealogical lines of
cattle of golshtinsky black and motley breed on the example of Rodina
agricultural farm are given in article. By research results it should be noted rather
high dairy efficiency of the Holstein black and motley cows belonging to the line
Reflekshing Sovering. Individuals of this line through the descendants had
positive impact on herd of Holstein black and motley breed of Rodina agricultural
farm. It is established that the animals from to the genealogical line Reflekshing
Sovering have higher genetic potential of efficiency in comparison with
genealogical lines Montvik Chivteyn and Aydial Hung. That’s why it is better to
use the animals having ancestors from the specified genealogical line for
formation of breeding herd on condition of compliance to standards of breed.


